
AJ "O‘zbekiston Respublikasi Tashqi iqtisodiy faoliyat Milliy Banki" Boshqaruvi Raisi.
E-mail: AMirsoatov@nbu.uz 

Annotatsiya. Maqolada bank sohasida sun’iy intellektni (SI) mas’uliyatli boshqarishning xalqaro modellari tizimlashtiriladi 
hamda ularni O‘zbekiston bank tizimiga moslashtirish yo‘nalishlari asoslanadi. 2017–2026-yillar davomida xalqaro tar-
tibga solish amaliyotida SI bilan bog‘liq xatarlarni dastlabki aniqlashga yo‘naltirilgan yondashuvlardan yaxlit tashkiliy 
boshqaruv mexanizmlariga bosqichma-bosqich o‘tish kuzatilmoqda. Yevropa Ittifoqi, AQSh, Buyuk Britaniya, Singapur, 
Birlashgan Arab Amirliklari, Janubiy Koreya, Yaponiya va Malayziyaning tartibga solish hujjatlari qiyosiy-institutsional tahlil 
usuli asosida o‘rganiladi. Har bir amaliyotning O‘zbekiston sharoitiga mosligi yetti mezon asosida baholanadi: amaldagi 
tizimga muvofiqligi, oldini olishga qaratilgan xatarning ahamiyati, ma’lumotlarning mavjudligi, miqdoriy nazorat imkoniyati, 
amalga oshirish xarajatlari, milliy bozor miqyosiga mutanosibligi hamda qaytariluvchan sinovdan o‘tkazish imkoniyati.

Xalqaro amaliyotlar to‘rt toifaga ajratiladi: bevosita qo‘llash mumkin bo‘lgan; milliy sharoitga moslashtirishni talab qiladi-
gan; keng ko‘lamda joriy etishdan oldin qo‘shimcha tayyorgarlik va baholashni talab qiladigan; eksperimental rejimda 
sinovdan o‘tkazishga mos amaliyotlar. Mas’uliyatli boshqaruvning besh konturli modeli — strategik, prudensial, moliyaviy 
qarorlar, infratuzilmaviy-tizimli va eksperimental konturlar — taklif etiladi. Mazkur model Markaziy bank uchun SI bosh-
qaruvining milliy me’yoriy-huquqiy va institutsional asoslarini bosqichma-bosqich rivojlantirish, innovatsion jarayonlarni 
qo‘llab-quvvatlash bilan bir qatorda moliyaviy barqarorlikni ta’minlashga xizmat qiluvchi metodologik yondashuvni shakl-
lantiradi.

Kalit so‘zlar. sun’iy intellekt, mas’uliyatli boshqaruv, bank faoliyatini tartibga solish, xalqaro tajriba, model riski, moliyaviy 
barqarorlik, Markaziy bank, O‘zbekiston.

Abstract. The paper systematises international models of responsible artificial intelligence (AI) governance in banking 
and substantiates directions for their adaptation to Uzbekistan’s banking system. It examines the evolution of international 
AI regulatory practices during 2017–2026, characterised by a gradual transition from the initial identification of AI-related 
risks towards more integrated organisational governance mechanisms. Using a comparative institutional analysis, the 
study examines regulatory approaches and documents from the European Union, the United States, the United Kingdom, 
Singapore, the United Arab Emirates, South Korea, Japan, and Malaysia. Their applicability to Uzbekistan is assessed 
against seven criteria: compatibility with the existing institutional framework, significance of the risk addressed, data avail-
ability, scope for quantitative oversight, implementation costs, proportionality to the scale of the national market, and the 
feasibility of reversible testing.

International practices are classified into four categories: directly applicable practices; practices requiring adaptation to 
national conditions; practices requiring additional preparation and assessment prior to wider implementation; and prac-
tices suitable for testing within an experimental regime. A five-circuit model of responsible AI governance is proposed, 
comprising strategic, prudential, financial-decision, infrastructure-systemic, and experimental circuits. The proposed 
model provides a methodological basis for the gradual development of a national regulatory and institutional framework 
for AI governance, combining support for innovation with the objective of maintaining financial stability.

Keywords. artificial intelligence, responsible governance, banking regulation, international experience, model risk, finan-
cial stability, central bank, Uzbekistan.

Аннотация. В статье систематизируются международные модели ответственного управления искусственным 
интеллектом (ИИ) в банковской деятельности и обосновываются направления их адаптации к условиям 
банковской системы Узбекистана. Рассматривается развитие международной практики регулирования ИИ в 
2017–2026 гг., характеризующееся постепенным переходом от первоначального выявления рисков, связанных 
с ИИ, к формированию комплексных организационных механизмов управления. На основе сравнительно-

институционального анализа исследуются нормативные и регуляторные подходы Европейского союза, США, 
Великобритании, Сингапура, Объединённых Арабских Эмиратов, Республики Корея, Японии и Малайзии. Их 
применимость к условиям Узбекистана оценивается по семи критериям: соответствие действующей системе, 
значимость предотвращаемого риска, доступность данных, возможность количественного контроля, затраты на 
реализацию, соразмерность масштабу национального рынка и возможность проведения обратимого тестирования.

Международные практики классифицируются по четырём категориям: непосредственно применимые; требующие 
адаптации к национальным условиям; требующие дополнительной подготовки и оценки перед широкомасштабным 
внедрением; подходящие для апробации в экспериментальном режиме. Предлагается пятиконтурная модель 
ответственного управления, включающая стратегический, пруденциальный, финансово-решенческий, инфра-
структурно-системный и экспериментальный контуры. Предлагаемая модель формирует методологическую 
основу для поэтапного развития национальной нормативно-правовой и институциональной базы управления ИИ, 
сочетая поддержку инновационных процессов с обеспечением финансовой стабильности.

Ключевые слова. искусственный интеллект, ответственное управление, банковское регулирование, 
международный опыт, модельный риск, финансовая стабильность, Центральный банк, Узбекистан.

K I R I S H
Bank faoliyatida sun’iy intellektdan (SI) foydalanish ko‘lamining kengayishi uni tartibga solishning alohida 

yo‘nalishini shakllantirdi. So‘nggi o‘n yillikda moliyaviy regulyatorlarning yondashuvlari texnologik neytrallik 
prinsipidan ma’lumotlar sifati, tushuntiriluvchanlik, inson nazorati, mustaqil validatsiya, tashqi ta’minotchilar 
faoliyati hamda model bilan bog‘liq hodisalarni qamrab oluvchi maxsus talablar tizimi tomon izchil rivojlanib bordi.

Angliya banki va Moliyaviy xulq-atvor nazorati boshqarmasining 2024-yilda o‘tkazilgan qo‘shma so‘roviga 
ko‘ra, tartibga solinadigan tashkilotlarning 75 foizi SI texnologiyalaridan foydalanayotgani, biroq ularning 46 foizi 
qo‘llanilayotgan texnologiyalarni to‘liq tushunishini bildirgani aniqlangan. Texnologiyalarning jadal ommalashuvi 
bilan ularni boshqarish shaffofligi o‘rtasidagi muvozanatni ta’minlash moliyaviy barqarorlik nuqtayi nazaridan 
alohida e’tiborni talab etadi.

Muammoning dolzarbligi shundaki, milliy tartibga solish modellari huquqiy kuchi va batafsillik darajasi 
jihatidan sezilarli darajada farqlanadi. Yevropa Ittifoqi qonunchilikka va xatarlarni hisobga olishga asoslangan 
majburiy tartibga solish tizimini shakllantirmoqda. AQSh va Buyuk Britaniya texnologik jihatdan neytral bank 
nazorati, model riskini boshqarish va iste’molchilar huquqlarini himoya qilish me’yorlariga tayanadi. Singapur, 
Yaponiya va Birlashgan Arab Amirliklari (BAA) prinsiplar va amaliy vositalarni uyg‘unlashtiruvchi, regulyatorlar 
bilan moliya tashkilotlari o‘rtasidagi hamkorlik hamda eksperimental sinovlarga asoslangan modellarni 
rivojlantirmoqda. Janubiy Koreya milliy doiraviy qonunchilikni moliya sohasi uchun maxsus qo‘llanmalar bilan 
uyg‘unlashtirsa, Malayziya SIni texnologik risklarni boshqarish tizimiga integratsiya qilmoqda.

O‘zbekiston uchun ushbu yondashuvlarning xilma-xilligi muhim amaliy ahamiyatga ega. Milliy tartibga solish 
tizimining izchil rivojlanib borayotgan sharoitida xorijiy me’yorlarni to‘g‘ridan-to‘g‘ri ko‘chirishdan ko‘ra, ularning 
qaysi elementlari mamlakat bank tizimi, raqamli infratuzilmasi va Markaziy bank vakolatlariga mos kelishini 
aniqlash maqsadga muvofiq. Asoslangan yondashuvni tanlash, bir tomondan, innovatsion rivojlanish uchun qulay 
tartibga solish muhitini saqlash, ikkinchi tomondan esa SI bilan bog‘liq tizimli risklarni o‘z vaqtida aniqlash va 
samarali boshqarish imkonini beradi.

Tadqiqotning maqsadi — bank sohasida SIni mas’uliyatli boshqarishning xalqaro modellarini tizimlashtirish 
hamda ularni O‘zbekiston bank tizimiga moslashtirish yo‘nalishlarini asoslashdan iborat.

Tadqiqot vazifalari: birinchidan, SI boshqaruviga oid xalqaro hujjatlarning 2017–2026-yillardagi 
evolyutsiyasini davrlashtirish; ikkinchidan, sakkizta yurisdiksiyaning tartibga solish modellarini qiyosiy jadval 
asosida tizimlashtirish; uchinchidan, xorijiy amaliyotlarning milliy sharoitga mosligini baholash va tasniflash 
mezonlarini ishlab chiqish; to‘rtinchidan, O‘zbekiston bank tizimining institutsional-huquqiy asoslarini tahlil 
qilish; beshinchidan, SIni mas’uliyatli boshqarishning milliy modelini taklif etish.

Tadqiqot predmeti — bank faoliyatida SIni boshqarish bilan bog‘liq tartibga solish munosabatlari, tadqiqot 
obyekti esa sakkizta yurisdiksiyaning me’yoriy hujjatlari hamda O‘zbekiston bank-moliya tizimining institutsional 
muhiti hisoblanadi.

Moliyaviy barqarorlik kengashi (FSB) 2017-yildagi hisobotida SI va mashinaviy o‘rganish texnologiyalarining 
moliyaviy xizmatlarga ta’sirini dastlabki tizimli yondashuvlardan biri asosida baholab, modellar ustidan 
nazoratni ta’minlash, ma’lumotlarning xolisligi, maxfiylik va javobgarlik masalalariga alohida e’tibor qaratdi. 
2024-yilgi hisobotda ushbu yo‘nalishlar uchinchi tomonlarga bog‘liqlik, texnologik xizmatlar ta’minotchilarining 
konsentratsiyasi hamda bozor ishtirokchilari xatti-harakatlarining o‘zaro bog‘liqligi bilan yuzaga kelishi mumkin 
bo‘lgan tizimli risklarni qamrab olish orqali yanada kengaytirildi. 2026-yilgi maslahat hujjatida esa ushbu masalalar 
SIni mas’uliyatli joriy etishga qaratilgan umumtashkiliy boshqaruv, uning butun hayotiy sikli davomida risklarni 

nazorat qilish hamda uchinchi tomonlar bilan bog‘liq risklarni boshqarish amaliyotlari doirasida birlashtirildi.

M A V Z U G A  O I D  A D A B I Y O T L A R  S H A R H I
Standartlashtiruvchi tashkilotlar darajasida AQSh Milliy standartlar va texnologiyalar institutining Sun’iy 

intellekt risklarini boshqarish tizimi (NIST AI RMF 1.0, 2023) asoslanganlik va ishonchlilik, xavfsizlik, barqarorlik, 
javobgarlik, shaffoflik, tushuntiriluvchanlik, maxfiylikni ta’minlash hamda noxolis natijalar bilan bog‘liq risklarni 
boshqarishni ishonchli SI tizimlarining asosiy xususiyatlari sifatida belgilaydi. Xalqaro standartlashtirish tashkiloti 
tomonidan qabul qilingan ISO/IEC 42001:2023 standarti esa SI boshqaruv tizimlarini yaratish, joriy etish, qo‘llab-
quvvatlash va doimiy takomillashtirishga qo‘yiladigan talablarni belgilaydi.

Yurisdiksiya darajasidagi hujjatlar orasida Buyuk Britaniya Prudensial tartibga solish boshqarmasining 
SS1/23 nazorat bayonoti banklarda model riskini boshqarishning asosiy prinsiplarini belgilaydi. Yevropa 
Ittifoqining 2024/1689-sonli Reglamenti esa yuqori riskli SI tizimlariga nisbatan qo‘llaniladigan huquqiy talablarni 
shakllantiradi. Singapur Valyuta boshqarmasining “Veritas” tashabbusi adolatlilik, etika, javobgarlik va shaffoflik 
prinsiplarini amaliy baholash va sinovdan o‘tkazish mexanizmlari bilan uyg‘unlashtiradi.

Milliy adabiyotlarda M.S. Abdurashidova va M.E. Balbaa O‘zbekistonda SIning mijozlarga xizmat ko‘rsatish, 
kredit skoringi va firibgarlik holatlarini aniqlash sohalarida rivojlanib borayotganini qayd etib, ma’lumotlar 
maxfiyligini ta’minlash, kadrlar salohiyatini rivojlantirish hamda tartibga solish mexanizmlarini yanada 
takomillashtirishni muhim yo‘nalishlar sifatida ko‘rsatadi. K.X. Abduraxmonov, A.Yu. Mag‘rupov va N.K. Zokirova 
esa SIning iqtisodiy samaradorligi ma’lumotlar sifati, inson kapitali va qaror qabul qilish jarayonlarining samarali 
tashkil etilishiga bog‘liqligini asoslaydi.

T A D Q I Q O T  M E T O D O L O G I YA S I
Tadqiqot qiyosiy-institutsional tahlil usuliga asoslanadi. Tadqiqot obyekti sifatida 2017–2026-yillarda 

e’lon qilingan tartibga soluvchi va konsultativ hujjatlar tanlandi. Mazkur davr mashinaviy o‘rganish bilan bog‘liq 
risklarni dastlabki aniqlashga qaratilgan yondashuvlardan yaxlit tashkiliy va prudensial boshqaruv mexanizmlarini 
shakllantirishga tomon yuz bergan rivojlanish jarayonlarini kuzatish imkonini beradi. Tahlilning maqsadi xorijiy 
tendensiyalarni to‘g‘ridan-to‘g‘ri ekstrapolyatsiya qilish emas, balki O‘zbekistonda milliy tartibga solish tizimini 
izchil rivojlantirish uchun ilmiy-uslubiy asoslarni shakllantirishdan iborat.

T A H L I L  V A  N A T I J A L A R
Har bir yurisdiksiyaning amaliyoti beshta asosiy element bo‘yicha kodlashtiriladi: risklarning tasnifi; 

ma’lumotlar sifati va validatsiyaga qo‘yiladigan talablar; tushuntiriluvchanlik va inson nazorati; nazorat va 
javobgarlik tuzilmasi; stress-test hamda tashqi ta’minotchilarni boshqarish. Keyingi bosqichda aniqlangan 
amaliyotlarning O‘zbekiston sharoitiga mosligi yettita mezon asosida baholanadi (1-jadval).

1-jadval
Xalqaro amaliyotlarning O‘zbekiston sharoitiga mosligini baholash mezonlari1

№ Mezon Mazmuni
1 Moslik Amaldagi bank tizimi va raqamli infratuzilmaga mosligi
2 Ahamiyat Oldini olishga qaratilgan riskning moliyaviy ahamiyati
3 Ma’lumotlar Baholash uchun zarur ma’lumotlarning mavjudligi
4 Nazorat Miqdoriy nazorat qilish va o‘lchash imkoniyati
5 Xarajatlar Joriy etish va amaliy bajarish bilan bog‘liq xarajatlar
6 Miqyos Milliy moliya bozori miqyosiga mutanosibligi
7 Qaytariluvchanlik Cheklangan ko‘lamda va qaytariluvchan shaklda sinovdan o‘tkazish imkoniyati

Baholash natijalariga ko‘ra, har bir amaliyot quyidagi to‘rt toifadan biriga kiritiladi: bevosita qo‘llash mumkin 
bo‘lgan; milliy sharoitga moslashtirishni talab qiladigan; keng ko‘lamda joriy etishdan oldin qo‘shimcha tayyorgarlik 
va baholashni talab qiladigan; eksperimental rejimda sinovdan o‘tkazishga mos amaliyotlar.

1	  Muallif ishlanmasi

2-jadval
Bank sohasida SIni mas’uliyatli boshqarish yondashuvlarining evolyutsiyasi2

Davr Asosiy yo‘nalish Xarakterli talablar Tartibga solish yondashuvi
2017–
2018

Imkoniyatlar va risklarni dastlabki 
aniqlash

Tushuntiriluvchanlik, ma’lumotlar 
sifati, etik tamoyillar

Tavsiyaviy xususiyatga ega 
prinsiplar

2019–
2020

Mashinaviy o‘rganish va muqobil 
ma’lumotlardan foydalanish 

ko‘lamining kengayishi

Adolatlilik, shaffoflik, mijozlar 
manfaatlarini himoya qilish

Tarmoq qo‘llanmalari va 
ixtiyoriy doiraviy yondashuvlar

2021–
2022

SIning bank va texnologik 
risklarni boshqarish tizimlariga 

integratsiyalashuvi

Hayotiy sikl davomida boshqarish, 
tashqi xizmatlar ustidan nazorat

Moliya sohasi uchun maxsus 
qo‘llanmalar

2023–
2024

Yuqori riskli tizimlarga 
qo‘yiladigan talablarning 

rasmiylashtirilishi

Risklarni tasniflash, mustaqil 
validatsiya, hujjatlashtirish

Majburiy huquqiy talablar 
va prudensial nazoratning 

uyg‘unlashuvi

2025–
2026

Umumtashkiliy va tizimli 
boshqaruvga o‘tish

Boshqaruv organlarining javobgarligi, 
ta’minotchilar konsentratsiyasi, 

stress-testlar, SI agentlari

Integratsiyalashgan boshqaruv 
va eksperimental rejimlar

Yevropa Ittifoqi huquqiy jihatdan batafsil tartibga solingan va riskka yo‘naltirilgan modelni qo‘llaydi. 
2024/1689-sonli Reglament jismoniy shaxslarning kreditga layoqatliligini baholashda qo‘llaniladigan ayrim 
SI tizimlarini yuqori riskli tizimlar toifasiga kiritib, ularning butun hayotiy sikli davomida risklarni boshqarish, 
ma’lumotlarning reprezentativligini ta’minlash, texnik hujjatlashtirish, hodisalarni qayd etish hamda samarali 
inson nazoratini ta’minlash bo‘yicha talablarni belgilaydi. O‘zbekiston uchun ushbu yondashuvdan kelib chiqadigan 
asosiy prinsip — SI modeli bajaradigan vazifani uning potensial moliyaviy ta’siri ko‘lami bilan uyg‘un holda 
baholashdir. Shu bilan birga, yuqori riskli sohalar tasnifini milliy bank tizimining o‘ziga xos xususiyatlarini hisobga 
olgan holda moslashtirish tizim uchun ahamiyatli banklarning korporativ, investitsion va portfel qarorlarini ham 
tegishli baholash doirasiga kiritish imkonini beradi.

AQSh prudensial va texnologik jihatdan neytral modelga asoslangan yondashuvni qo‘llaydi. 2026-
yilda yangilangan idoralararo qo‘llanmada model boshqaruvining intensivligi uning ahamiyati, ko‘lami va 
murakkabligiga mutanosib ravishda belgilanishi nazarda tutiladi. Ushbu yondashuvning asosiy elementlari 
konseptual asoslanganlikni tekshirish, o‘quv tanlanmasidan tashqaridagi ma’lumotlarda sinovdan o‘tkazish, bek-
test (backtesting) hamda mustaqil professional baholash va e’tiroz bildirish mexanizmlarini o‘z ichiga oladi.

Buyuk Britaniyada SI umumiy model riskini boshqarish va operatsion barqarorlik tizimiga integratsiya qilinadi. 
SS1/23 nazorat bayonoti modellarni inventarizatsiya qilish va tasniflash, boshqaruv organlarining javobgarligi 
hamda mustaqil validatsiya prinsiplarini belgilaydi. Nazorat talablari modelning ahamiyati va murakkabligiga 
mutanosib ravishda kuchayib boradi. Mazkur yondashuv O‘zbekistonning tizim uchun ahamiyatli banklari 
faoliyatiga moslashtirish nuqtayi nazaridan alohida amaliy ahamiyat kasb etadi.

Singapur prinsiplar va amaliy vositalarni uyg‘unlashtiruvchi modelni rivojlantirmoqda. Adolatlilik, etika, 
javobgarlik va shaffoflik prinsiplari “Veritas” tashabbusi orqali amaliy sinovdan o‘tkazish va hujjatlashtirish 
tartiblariga tatbiq etiladi. “MindForge” loyihasi esa ssenariy asosidagi sinovlarni generativ modellar va SI agentlarini 
baholashga kengaytiradi.

BAAda bir nechta moliyaviy regulyatorlar o‘rtasidagi muvofiqlashtirishga asoslangan prinsipial yondashuv 
qo‘llaniladi. Regulyatorning eksperimental sinov muhitlari — “regulatory sandbox” mexanizmlari — muqobil 
skoring va transchegaraviy fintech yechimlarini cheklangan ko‘lamda sinovdan o‘tkazish imkonini beradi. 
2025-yilgi so‘rov natijalariga ko‘ra, SIdan foydalanish darajasi 33 foizdan 52 foizgacha oshgan, generativ SIdan 
foydalanish esa 166 foizga ko‘paygan. Ushbu texnologik rivojlanish sur’atlari SI boshqaruvi mexanizmlarini ham 
izchil takomillashtirib borish zaruratini kuchaytiradi.

Janubiy Koreya milliy doiraviy qonunchilikni moliya sohasi uchun maxsus qo‘llanmalar bilan uyg‘unlashtiradi. 
Korporativ javobgarlik, ma’lumotlarning kelib chiqishini kuzatish, mijozlarga tegishli tushuntirishlarni taqdim 
etish va insonning yakuniy javobgarligini saqlash bilan bir qatorda, SI agentlarini nazorat qilinadigan muhitda 
sinovdan o‘tkazish imkoniyati yaratilgan.

Yaponiya texnologik neytrallik va tavsiyaviy xususiyatga ega tartibga solish yondashuviga tayanadi. Moliyaviy 
xizmatlar agentligi tomonidan o‘tkazilgan so‘rovda 130 ta moliya tashkiloti ishtirok etgan bo‘lib, ularning taxminan 
yarmi generativ modellardan foydalanayotgani aniqlangan. Mazkur tendensiya maxfiy ma’lumotlarni himoya qilish 
va tashqi ta’minotchilar bilan bog‘liq jarayonlarni samarali boshqarishning ahamiyatini yanada oshiradi.

Malayziyada SI texnologik risklarni boshqarish tizimiga integratsiya qilinib, boshqaruv organlarining 

2	  Muallif ishlanmasi

javobgarligi, tashqi ta’minotchilarni boshqarish hamda hodisalarni nazorat qilish mexanizmlari shaffoflik, 
tushuntiriluvchanlik va zarur holatlarda SI tizimining ishlashini xavfsiz tarzda to‘xtatish imkoniyati bilan 
uyg‘unlashtiriladi.

Qiyosiy matritsa

3-jadval
Bank sohasida SIni mas’uliyatli boshqarish bo‘yicha xalqaro yondashuvlarning qiyosiy matritsasi3

Yurisdiksiya Risklar tasnifi Ma’lumotlar va 
validatsiya

Tushuntiriluvchanlik va 
inson nazorati

Nazorat va 
javobgarlik

Yevropa Ittifoqi

Qonunchilik asosidagi 
risk toifalari; jismoniy 
shaxslarning kreditga 

layoqatliligini baholash 
tizimlari — yuqori riskli

Ma’lumotlar sifati 
va reprezentativligi, 

muvofiqlikni baholash

Majburiy shaffoflik; inson 
tomonidan aralashish va 

qarorni bekor qilish vakolati

Moliyaviy va 
bozor nazorati

AQSh Modelning ahamiyati 
va umumiy model riski

Mustaqil tekshirish, 
bek-test (backtesting)

Qaror sabablarini aniq 
asoslash va tushuntirish

Federal bank 
regulyatorlari, 

CFPB

Buyuk Britaniya
Modelning ahamiyati, 

murakkabligi va 
potensial ta’siri

Mustaqil validatsiya 
va uzluksiz 
monitoring

Mazmunli professional 
baholash va e’tiroz bildirish

PRA va FCA; 
boshqaruv 

organlarining 
javobgarligi

Singapur
Muayyan ssenariylar 
bilan bog‘liq risklarni 

baholash

“Veritas” vositalari 
asosida baholash va 

sinov

Adolatlilik, etika, javobgarlik 
va shaffoflik prinsiplari

MAS; boshqaruv 
organlari va 

yuqori rahbariyat

BAA Texnologik va 
operatsion risklar

Ma’lumotlar sifati, 
maxfiylik va ichki 

tekshirish

Risk darajasiga mutanosib 
shaffoflik

Markaziy bank va 
tegishli moliyaviy 

regulyatorlar

Janubiy Koreya
Yuqori ahamiyatga 
ega SI tizimlari va 

moliyaviy ssenariylar

Ma’lumotlarning kelib 
chiqishi va ulardan 

foydalanishning 
qonuniyligi

Mijozlarga tushuntirish 
taqdim etish; insonning 

yakuniy javobgarligi

Moliyaviy 
xizmatlar 

komissiyasi

Yaponiya
Ssenariy va potensial 
ta’sir ko‘lami bo‘yicha 

baholash

Riskka yo‘naltirilgan 
boshqaruv va 

tekshirish

Risk darajasiga mutanosib 
shaffoflik va inson nazorati

Moliyaviy 
xizmatlar agentligi

Malayziya
Texnologiyaning 

kritikligi va potensial 
operatsion ta’siri

Muntazam qayta 
ko‘rib chiqish va 

validatsiya

Tushuntiriluvchanlik, 
adolatlilik va zarur holatlarda 

tizim faoliyatini xavfsiz 
to‘xtatish imkoniyati

Markaziy bank 
va Qimmatli 

qog‘ozlar 
komissiyasi

Qiyosiy tahlil SIni mas’uliyatli boshqarish bo‘yicha xalqaro amaliyotlarni to‘rtta asosiy model doirasida 
tizimlashtirish imkonini beradi: Yevropa Ittifoqining qonunchilikka va risklarni hisobga olishga asoslangan modeli; 
AQSh va Buyuk Britaniyaning prudensial va model riskini boshqarishga asoslangan modeli; Singapur, Yaponiya 
hamda qisman BAAning prinsiplar va amaliy vositalarni uyg‘unlashtiruvchi modeli; Janubiy Koreya va Malayziyaning 
huquqiy, prudensial va texnologik boshqaruv elementlarini birlashtiruvchi integratsiyalashgan modeli.

Mazkur modellar huquqiy shakli, tartibga solish vositalari va institutsional mexanizmlari jihatidan farqlansa-da, 
ularda bir qator umumiy tamoyillar kuzatiladi. Xususan, boshqaruv organlarining javobgarligini kuchaytirish, 
modellarni mustaqil tekshirish va validatsiyadan o‘tkazish, inson nazoratini ta’minlash hamda tashqi ta’minotchilar 
va boshqa texnologik bog‘liqliklar bilan bog‘liq risklarni samarali boshqarish xalqaro yondashuvlarning umumiy 
tarkibiy elementlari sifatida namoyon bo‘ladi.

SIdan foydalanish ko‘lamining kengayishi va boshqaruv mexanizmlarining rivojlanishi (1-rasm).

3	  Muallif ishlanmasi

1-rasm. Banklar va moliya tashkilotlarida SIdan foydalanish darajasi4, %

Ko‘rsatkichlar turli yillarda o‘tkazilgan va metodologik jihatdan farqlanuvchi so‘rovnomalarga asoslangan 
bo‘lsa-da, ular umumiy tendensiyani aks ettiradi: yetakchi moliya tizimlarida banklar va moliya tashkilotlarining 
SIdan foydalanish darajasi sezilarli ko‘lamga yetgan. Ushbu tendensiya texnologiyalardan foydalanish ko‘lamining 
kengayishi bilan bir qatorda, SIni mas’uliyatli boshqarish mexanizmlarini ham izchil rivojlantirib borish zaruratini 
ko‘rsatadi.

O‘zbekiston respublikasi prezidentining 2024-yil 14-oktabrdagi PQ-358-son5 qarori bilan 2030-yilgacha sun’iy 
intellekt texnologiyalarini rivojlantirish strategiyasi tasdiqlandi. Markaziy bank tomonidan 2026–2030-yillarga 
mo‘ljallangan moliyaviy texnologiyalarni rivojlantirish milliy strategiyasi ishlab chiqildi. PQ-204-son6 qaror 
raqamli moliyaviy platformalar va muqobil skoring mexanizmlarini rivojlantirishga, PQ-99-son7 qaror esa 
katta ma’lumotlardan foydalanish va masofaviy monitoring imkoniyatlarini bank baholash jarayonlari bilan 
uyg‘unlashtirishga xizmat qiladi. PF-48-son8 farmon bilan toshkent xalqaro moliya markazini tashkil etish hamda 
moliyaviy texnologiyalarni cheklangan va nazorat qilinadigan rejimda sinovdan o‘tkazish uchun tegishli muhitni 
rivojlantirish nazarda tutilgan.

Prudensial tartibga solish doirasida markaziy bankning 2023-yil 7-martdagi 4/11-son9 qarori bilan 
tasdiqlangan banklar va bank guruhlarining risklarni boshqarish tizimiga qo‘yiladigan talablar to‘g‘risidagi nizom 
hamda 2024-yil 24-apreldagi 13/1-son10 qarori bilan tasdiqlangan to‘lov tizimlarida axborot va kiberxavfsizlikni 
ta’minlash choralari to‘g‘risidagi nizom amal qiladi.

2026-yil 1-yanvar holatiga ko‘ra, bank tizimining regulyativ kapital yetarliligi 18,3 foizni, birinchi darajali 
kapital yetarliligi 14,7 foizni, likvidlikni qoplash koeffitsiyenti 208 foizni, barqaror moliyalashtirish koeffitsiyenti 
esa 120 foizni tashkil etdi. Mazkur makroprudensial zaxiralar si bilan bog‘liq model risklarini boshqarishda bank 
tizimining moliyaviy barqarorligini qo‘llab-quvvatlovchi qo‘shimcha imkoniyatlarni shakllantiradi. Shu bilan birga, 
ushbu zaxiralardan samarali foydalanish si bilan bog‘liq risklarni muntazam aniqlash, baholash va nazorat qilish 
mexanizmlari bilan uyg‘unlashtirilishi maqsadga muvofiq. Yetti bank tizim uchun ahamiyatli banklar sifatida 
belgilangan bo‘lib, 2026-yil uchun ularga 1,0 foiz punkt miqdorida qo‘shimcha kapital buferi belgilangan.

Shu bilan birga, siga xos bo‘lgan risklarni tasniflash, mustaqil validatsiya, modellar reyestrini yuritish, 
tushuntirish standartlarini belgilash hamda tashqi ta’minotchilar konsentratsiyasi bilan bog‘liq risklarni nazorat 
qilish kabi maxsus me’yoriy mexanizmlarni yanada rivojlantirish imkoniyatlari mavjud. Xalqaro yondashuvlarning 
yuqorida taklif etilgan evolyutsion tasnifi nuqtayi nazaridan, o‘zbekiston amaliyotida 2019–2022-yillar bosqichiga 

4	  Manba: BoE/FCA (2024), BAA so‘rovnomasi (2025), Yaponiya Moliyaviy xizmatlar agentligi so‘rovnomasi (2025–2026). Izoh: so‘rovnomalar 
o‘tkazilgan davr va ularning metodologiyasi o‘zaro farqlanadi.

5	  https://lex.uz/docs/-7158604 
6	  https://www.lex.uz/docs/-8238381 
7	  https://www.lex.uz/uz/docs/-6411366
8	  https://lex.uz/uz/docs/-8103316
9	  https://lex.uz/mact/-6436466
10	  https://www.lex.uz/en/docs/-6933268 

xos ayrim xususiyatlar kuzatiladi: sidan bank faoliyatida foydalanish ko‘lami kengayib bormoqda va uni boshqarish 
mexanizmlari asosan umumiy bank risklarini boshqarish tizimi doirasida rivojlantirilmoqda (4-jadval).

4-jadval
Xalqaro amaliyotlarni O‘zbekiston sharoitiga moslashtirish bo‘yicha tasnif11

Moslashtirish toifasi Xalqaro amaliyotlar Asoslash

Bevosita qo‘llash 
mumkin bo‘lgan

Boshqaruv organlari va rahbariyat 
javobgarligi; model egasini tayinlash; SI 
modellari reyestrini yuritish; ahamiyati 

bo‘yicha tasniflash; mustaqil validatsiya; 
hujjatlashtirish; model dreyfini monitoring 

qilish; inson aralashuvi; tashqi 
ta’minotchilarni nazorat qilish; zaxira 

jarayonlari; muhim hodisalar to‘g‘risida xabar 
berish

Yangi texnologik bozorni shakllantirishni 
talab qilmaydi hamda model, operatsion 
va kredit risklarini samarali boshqarishga 

bevosita ko‘maklashadi

Milliy sharoitga 
moslashtirishni talab 

qiladigan

Yuqori riskli modellar tasnifi; qarorlarni 
tushuntirish standarti; nazorat hisoboti; xabar 
berish muddatlari; adolatlilik ko‘rsatkichlari; 

tizimli konsentratsiyani baholash

Tizim uchun ahamiyatli banklarning 
tuzilishi, milliy ma’lumotlar manbalari, 

til muhiti va Markaziy bank vakolatlarini 
hisobga olgan holda ishlab chiqilishi 

maqsadga muvofiq

Keng ko‘lamda 
joriy etishdan oldin 

qo‘shimcha baholash 
va tayyorgarlikni talab 

qiladigan

Har bir SI tizimini universal tashqi 
sertifikatlash; barcha modellarning majburiy 
ochiq reyestrini yuritish; har qanday SI tizimi 

uchun avtomatik kapital qo‘shimchasini 
belgilash; zaxiralarni to‘liq avtonom tarzda 

o‘zgartirishga ruxsat berish

Amalga oshirish xarajatlarini oshirishi, 
tijorat jihatidan sezgir ma’lumotlarning 

oshkor bo‘lish ehtimolini kuchaytirishi yoki 
mazmunli risk tahlilining samaradorligini 

rasmiy tartib-taomillar bilan 
muvozanatlashtirish zaruratini yuzaga 

keltirishi mumkin

Eksperimental rejimda 
sinovdan o‘tkazishga 

mos

Muqobil SI skoringi; biznes-rejalarni 
generativ tahlil qilish; SI agentlari; portfelni 

avtomatik optimallashtirish; birgalikdagi 
bulutli sinovlar; teskari stress-test

Cheklangan pilot loyihalar, nazorat 
guruhlari, avtonomlik chegaralari, 
kuchaytirilgan monitoring va zarur 

holatlarda tizim faoliyatini tezkor to‘xtatish 
imkoniyatini nazarda tutadi

Bevosita qo‘llash mumkin bo‘lgan amaliyotlar qatoriga modellar reyestrini yuritish, model egasini tayinlash, 
ahamiyati bo‘yicha tasniflash, mustaqil validatsiya, uzluksiz monitoring, inson aralashuvi, zaxira tartib-taomillari 
hamda boshqaruv organlari va rahbariyat javobgarligini belgilash kiradi.

Yuqori riskli modellar tasnifi, tushuntiriluvchanlik standartlari, nazorat hisobotlari, stress-test chegaralari va 
tizimli konsentratsiyani baholash mezonlari esa milliy bank tizimining institutsional va texnologik xususiyatlarini 
hisobga olgan holda moslashtirilishi maqsadga muvofiq. Muqobil SI skoringi, generativ loyiha tahlili, SI agentlari 
va birgalikdagi bulutli sinovlarni cheklangan eksperimental rejimda, nazorat guruhlari, avtonomlik chegaralari, 
kuchaytirilgan monitoring hamda zarur holatlarda tizim faoliyatini tezkor to‘xtatish imkoniyati bilan sinovdan 
o‘tkazish maqsadga muvofiq.

5-jadval
Banklarda SIni mas’uliyatli boshqarishning besh konturli modeli12

Kontur Vazifasi Asosiy elementlari

Strategik kontur

Bank SIdan qanday iqtisodiy maqsadlarda 
foydalanishini, qaysi darajadagi risklarni 

qabul qilishini va natijalar uchun javobgarlik 
taqsimotini belgilaydi

Boshqaruv organlari va rahbariyat 
javobgarligi, SI strategiyasi, risk-appetit 

bayonoti

Prudensial kontur
SI modellarini tasniflash, validatsiyadan 
o‘tkazish va uzluksiz monitoring qilishni 

ta’minlaydi

Modellar reyestri, ahamiyati bo‘yicha 
tasniflash, mustaqil validatsiya, model 

dreyfi monitoringi

11	  Muallif ishlanmasi
12	  Muallif ishlanmasi

Moliyaviy qarorlar 
konturi

Mijozlar manfaatlarini yetarlicha 
tushuntirilmagan yoki asoslanmagan 

avtomatlashtirilgan qarorlar bilan bog‘liq 
risklardan himoya qilishga xizmat qiladi

Qarorlarni tushuntirish standarti, 
murojaat va shikoyatlarni ko‘rib chiqish 

mexanizmi, adolatlilikni tekshirish

Infratuzilmaviy-tizimli 
kontur

Tashqi ta’minotchilar, bulutli xizmatlar 
konsentratsiyasi va o‘zaro texnologik 

bog‘liqliklar bilan bog‘liq risklarni qamrab oladi

Ta’minotchilar reyestri, konsentratsiya 
indeksi, zaxira jarayonlari

Eksperimental kontur
Yangi texnologiyalarni nazorat qilinadigan 

sharoitda va cheklangan ko‘lamda sinovdan 
o‘tkazish imkoniyatini yaratadi

Regulyatorning eksperimental sinov 
muhiti (regulatory sandbox), nazorat 
guruhi, avtonomlik chegaralari, tizim 

faoliyatini to‘xtatish vakolati

Mazkur konturlar o‘zaro bog‘liq holda faoliyat yuritadi. Strategik kontur prudensial talablarning SI modelining 
ahamiyati va risk darajasiga mutanosibligini belgilashga xizmat qiladi. Prudensial kontur moliyaviy qarorlar 
konturida inson nazorati, validatsiya va monitoring sifatini ta’minlashga ko‘maklashadi. Infratuzilmaviy-tizimli 
kontur esa eksperimental kontur doirasida sinovdan o‘tkazilgan texnologiyalarni kengroq miqyosda joriy etishga 
o‘tish shartlarini belgilash imkonini beradi. Shu tariqa, besh kontur birgalikda SIni mas’uliyatli boshqarishning 
o‘zaro bog‘langan institutsional mexanizmini shakllantiradi.

X U L O S A  V A  T A K L I F L A R
Tadqiqot natijasida bank sohasida SIni mas’uliyatli boshqarishga oid sakkizta yurisdiksiyaning xalqaro 

yondashuvlari tizimlashtirildi, ularning O‘zbekiston sharoitiga mosligi yettita mezon asosida baholandi hamda 
tegishli amaliyotlar to‘rtta moslashtirish toifasiga ajratildi. O‘tkazilgan qiyosiy-institutsional tahlil asosida 
strategik, prudensial, moliyaviy qarorlar, infratuzilmaviy-tizimli va eksperimental konturlardan tashkil topgan SIni 
mas’uliyatli boshqarishning milliy modeli taklif etildi.

Tadqiqot natijalari asosida quyidagi amaliy tavsiyalar ishlab chiqildi:
Bevosita qo‘llash mumkin bo‘lgan boshqaruv mexanizmlarini bosqichma-bosqich joriy etish. Markaziy bank 

tomonidan modellar reyestrini yuritish, modellarni ahamiyati bo‘yicha tasniflash, mustaqil validatsiya, inson 
aralashuvi va zaxira tartib-taomillari kabi talablarni dastlab tizim uchun ahamiyatli banklar faoliyatiga tatbiq etish 
maqsadga muvofiq.

Milliy mezon va standartlarni ishlab chiqish. Yuqori riskli modellar tasnifi, qarorlarni tushuntirish standartlari 
hamda tizimli konsentratsiyani baholash mezonlarini O‘zbekiston bank tizimining institutsional, axborot va 
texnologik xususiyatlarini hisobga olgan holda ishlab chiqish tavsiya etiladi.

Eksperimental sinov mexanizmlaridan foydalanishni rivojlantirish. Toshkent xalqaro moliya markazi doirasida 
muqobil SI skoringi, SI agentlari va generativ tahlil vositalarini cheklangan, nazorat qilinadigan eksperimental 
rejimda sinovdan o‘tkazish maqsadga muvofiq.

Keng ko‘lamli tartibga solish choralarini bosqichma-bosqich baholash. Universal tashqi sertifikatlash va har 
qanday SI tizimi uchun avtomatik kapital qo‘shimchasini belgilash kabi mexanizmlarni keng joriy etishdan oldin 
ularning xarajatlari, samaradorligi, mutanosibligi va milliy bank tizimiga ta’sirini qo‘shimcha baholash maqsadga 
muvofiq.

Besh konturli modelni moslashuvchan mexanizm sifatida rivojlantirish. Taklif etilgan modelni o‘zgarmas 
tizim sifatida emas, balki milliy risk statistikasi, texnologik rivojlanish va amaliy tajriba to‘planib borishi asosida 
muntazam ravishda qayta kalibrlanadigan hamda takomillashtiriladigan boshqaruv tuzilmasi sifatida qo‘llash 
tavsiya etiladi.

